
1 Inngangur 

Verkefnið ĂumhverfiĦ sem ĪriĦji kennarinnñ hlaut styrki úr Þróunarsjóði leikskóla og frá 

Leikskólasviði Reykjavíkur. Skýrslan er unnin af hópnum sem vann að verkefninu. 

Ritstjóri og ritari er Fanný Heimisdóttir sem jafnframt hefur verið verkefnisstjóri og 

frumkvöðull að verkefninu.  

 

Til að byrja með hugsuðum við um þróunarverkefni en þegar leið á verkefnið töluðum við 

frekar um að við værum að vinna að rannsókn saman og mikill tími fór í umræður og 

ígrundun. Auk þessarar skýrslu var áfangaskýrslu skilað í desember og ráðgert er að 

verkefnið skili sér einnig í MA verkefni. Leikskólarnir í verkefninu eru Bakki, Foldaborg, 

Funaborg og Klettaborg. 

 

Í þessari skýrslu er fyrst sett fram yfirlit yfir verkefnið og síðan er undir heitinu niðurstöður 

sagt frá nokkrum breytingum sem gerðar voru og um leið sagt frá áhrifum þeirra. Að lokum 

er sagt frá mati á því hvernig okkur sem unnum verkefnið fannst til takast. Fyrst fylgir hér 

stutt samantekt um verkefnið í heild. 

1.1 Samantekt  verkefnisstjóra 

Hugmyndin að þessu verkefni vaknaði á námskeiðinu Þróunarstarf og mat við KHÍ  vorið 

2007. Ég vann áætlun að verkefninu sem lokaverkefni námskeiðsins og samtímis vann ég 

að áætlun fyrir MA verkefni mitt sem er unnið með sömu þátttakendum og það verkefni 

sem hér er kynnt og rannsóknarefnið er það hvernig deildarstjórar nota efnislegt umhverfi 

til að styðja við starfið með börnunum.  

 

Ég sótti um styrki til þriggja sjóða og hafði jafnframt samband við leikskólastjóra fjögurra 

leikskóla þar sem ég þekkti til og nálgaðist þátttakendur þannig. Ég taldi að þannig 

myndum við fljótt ná saman og þyrftum ekki jafn langan tíma til að ávinna traust í hópnum. 

Tveir deildarstjórar úr hverjum skóla tóku þátt í verkefninu til að byrja með. Hugsunin með 

því var að þær myndu styðja hver aðra og árangurinn úr verkefninu margfaldast. Suma 

þátttakendanna þekkti ég fyrir en öðrum kynntist ég í verkefninu.  

 

Áður en verkefnið hófst höfðum við nokkur samskipti aðallega með tölvupóstum. Þegar við 

höfðum fengið jákvætt svar um styrki hófumst við formlega handa. Fyrsta verkefni okkar 

saman var vinnuhelgi í sumarbústað KÍ á Flúðum. Allir þátttakendur tóku þátt í undir-

búningi helgarinnar, höfðu með sér birgðir og lesefni þ.m.t. námskrár sinna skóla. Verkefni 

helgarinnar var að kynnast og styrkja hópinn, fara yfir áætlun um verkefnið og lesa saman 

námskrár skólanna. Tilgangurinn með þeim lestri var að finna út hvort í námskránum kæmi 

fram um skipulag innra umhverfis leikskólanna. Við veltum einnig fyrir okkur hvort og 

hvernig sérstakar áherslur um leikskólastarfið ættu að birtast í efnislegu umhverfi skólanna. 

Talverðar umræður urðu t.d. um það hvort að áherslur um málrækt ættu að birtast í 

umhverfi skólanna og hvernig hægt væri að framkvæma það. Ég tel ekki að endanlegar 

niðurstöður úr þeirri umræðu liggi ekki fyrir en fram kom að myndefni ætti að velja af 

meðvitund til að styðja við umræðuefni. Þannig gæti myndefni tekið breytingum eftir t.d. 

árstíðum. Við ræddum einnig um hvernig nota mætti efnislegan stuðning við mál þar sem 

eru erlendir starfsmenn.   

 

Við unnum verkefnið þannig að við hittumst á fundum. Þátttakendur skiptust á að lesa og 

segja frá á fundunum. Breytingar voru bæði ákveðnar á fundunum en einnig af deildar-

stjórunum hverri á sínum vettvangi. Deildarstjórarnir skráðu dagbók með texta og 

myndum. Lítill tími gafst til að skoða dagbækurnar á fundunum. Í svona samvinnuverkefni 

þarf hver þátttakandi að sýna sjálfstæði og áræðni og jafnframt vilja til að miðla til hópsins. 

Verkefnisstjóri heimsótti leikskólana og safnaði eigin gögnum. Niðurstöður þeirra gagna 

eiga að birtast í MA verkefni ásamt ítarlegri fræðilegri umfjöllun.  

1.2 Þátttakendur 

Verkefnið hefur verið unnið af sjö deildarstjórum í fjórum leikskólum, ásamt 

verkefnisstjóra. Deildarstjórarnir eru Agnes Jónsdóttir og Guðrún Hrönn Smáradóttir í 

Funaborg,  Halldóra Kristín Halldórsdóttir og Guðrún Ása Jóhannsdóttir á Bakka, 

Ragnheiður Sumarliðadóttir og Ólöf Ásta Þorsteinsdóttir í Klettaborg og Lilja Björk 

Ólafsdóttir í Foldaborg.   

 

Deildarstjórar eru, samkvæmt starfslýsingu, ábyrgir fyrir skipulagi sinna deilda og 

framkvæmd þess
1
. Þátttakendahópurinn breyttist á tímabilinu sem verkefnið var unnið 

þannig að tveir deildarstjórar, sem byrjuðu með okkur, færðu sig til í starfi og tóku aðeins 

þátt í upphafi. Þær eru Jóhanna G. Z. Jónsdóttir deildarstjóri í Fellaborg og Pálína 

Þorsteinsdóttir kennari í Foldaskóla Einn deildarstjóri bættist í hópinn, Guðrún Ása sem er 

grunnskólakennari að mennt. Annars eru allir þátttakendurnir leikskólakennarar.     

                                                 
1
 Kennarasamband Íslands. Starfslýsing deildarstjóra. Vefslóð: http://www.ki.is/ Sótt 14.10.07. 

1.3 Lýsing á verkefninu 

Titill  verkefnisins vísar til hugtaks, sem kemur fram í Aðalnámskrá leikskóla
2
 og er 

sérstaklega notað í Reggio-leikskólum. Litið er svo á að barnið og hinn eiginlegi kennari 

séu hinir tveir kennararnir í stöðugu samspili sín á milli og einnig við umhverfið, sem er þá 

þriðji kennarinn. ĉ AĦaln§mskr§nni er talaĦ um ĂumhverfiĦ sem ĪriĦja uppalandannñ. ĉ 

þessu verkefni höfum við skoðað þátt efnislegs umhverfis á leikskóladeildunum sjö. 

 

Tilgangur verkefnisins hefur annars vegar verið að styrkja þekkingu þátttakendanna um að 

sníða umhverfi deildanna að þörfum barnanna og starfinu með þeim. Þann hluta 

verkefnisins höfum við unnið með starfendarannsókn; með lestri og umræðu, ásamt eigin 

athugunum á deildunum og umræðum um þær.  

 

Hins vegar er tilgangur verkefnisins að nálgast og skrá þessa þekkingu, fá fram reynslu og 

hugmyndir deildarstjóranna og skrá sem MA verkefni. Þessi hluti verkefnisins hefur verið 

unninn af verkefnisstjóra með þátttökuathugunum á deildunum og viðtölum við 

deildarstjórana. Til þess var fengið leyfi leikskólastjóranna og Leikskólasviðs og foreldrum 

var kynnt verkefnið. 

1.4 Fundir 

Fyrsti fundur rannsóknarhópsins var vinnuhelgi í lok apríl 2007. Þar gafst okkur færi á að 

kynnast, farið var yfir áætlun fyrir verkefnið og námskrár skólanna voru lesnar og ræddar.  

Síðan hafa verið haldnir sjö fundir í leikskólunum til skiptis þar sem þátttakendur hafa 

skipst á skoðunum, deilt skráningum, rætt lesefni og ákveðið um næstu skref.  

1.5 Kynningar 

Verkefnisstjóri kynnti verkefnið fyrir leikskólastjórum og þátttakendum þann 22. febrúar 

2007 og leikskólafulltrúa hverfisins var einnig boðið á kynninguna. Verkefnið var kynnt 

öllu starfsfólki á skipulagsdegi leikskólanna þann 21. september 2007. Foreldrarnir hafa 

fengið vitneskju um verkefnið með frétt á vefsíðum og í fataklefa. Verkefnisstjóri kynnti 

verkefnið á rannsóknarþingi í Kennaraháskóla Íslands 19. október 2007.  

1.6 Lestur 

Deildarstjórarnir lásu námskrár sinna skóla og við kynntum okkur það sem kemur fram um 

umhverfi leikskóla í Aðalnámskrá leikskóla
3
. Auk þess lásum við bækur um 

                                                 
2
 Aðalnámskrá leikskóla. (1999:13). Reykjavík: Menntamálaráðuneytið. 

3
 Aðalnámskrá leikskóla. (1999). Reykjavík: Menntamálaráðuneytið. 

leikskólaumhverfi. Á haustönn 2007 lásum við ĂDesigns for living and learning. 

Transforming early childhood environmentñ eftir Deb Curtis og Margie Carter. Bókin er 

ríkulega myndskreytt, en textinn frekar knappur. Hver þátttakandi las sjálfstætt og efnið var 

kynnt og rætt á fundum. Á vorönn lásum við og ræddum bók eftir Jim Greenman: ĂCaring 

spaces, learning places. Childrenôs environments that workñ. Bókin hefur mun meiri 

fræðilegan texta en sú fyrri, en myndir styðja textann. Við náðum okkur einnig í norska bók 

um leiksk·laumhverfi. B·kin er eftir Eli Thorbergsen og heitir ĂBarnehagens romñ. 

Verkefnisstjóri las bók Elisabeth Nordin-Hultman ĂPedagogiska miljºer og barns 

subjektskapandeñ og kynnti deildarstj·runum efni hennar. Bókin kynnir doktorsrannsókn 

Nordin-Hultman og er skoðun á umhverfi sænskra leikskóla með breska leikskóla til 

samanburðar. 

1.7 Önnur fræðsla  

Pála Pálsdóttir, aðstoðarleikskólastjóri í Funaborg, kom á fund með þátttakendum í 

september 2007. Hún talaði um óað bera inn efnivið og upplifanirô til að auðga starfið með 

börnunum. Allir þátttakendur fóru á málþing þann 23. nóvember. Málþingið fjallaði um 

leikskólabyggingar og skipulag þeirra og var á vegum Félags leikskólakennara og Félags 

leikskólafulltrúa.  

 

Í lok janúar 2008 kom Sesselja Hauksdóttir og hélt fyrirlestur fyrir allt starfsfólk 

leikskólanna fjögurra, um skipulag leikskólaumhverfis m.a. út frá sjálfræði barna. 

1.8 Breytingar 

Verkefnið var í upphafi að mestu leyti um það að við ígrunduðum og lærðum um það 

hvernig umhverfið í leikskólunum er notað, reyndum að greina og skilja það sem gert er og 

hvað mætti gera betur. Við höfum rætt hugtök sem tengjast umhverfinu t.d. um aðgengi, 

afmarkanir, uppgötvunarnám og innsetningar. Í Aðalnámskrá leikskóla segir að umhverfið 

geti stutt við, en einnig hamlað
4
. Deildarstjórarnir hafa skipst á hugmyndum og framkvæmt 

breytingar á sínum deildum. Verkefnisstjóri hefur einnig komið með tillögur að breytingum 

sem framkvæmdar hafa verið. Hver deildarstjóri hefur skráð sína dagbók um breytingar eða 

hugmyndir að breytingum með myndum og texta.  

 

                                                 
4
 Aðalnámskrá leikskóla. (1999). Reykjavík: Menntamálaráðuneytið. 

1.9 Greiningalíkan athafnakenningarinnar 

Líkanið er unnið af Yrjö Engeström upp úr athafnakenningu Vygotskys. Samkvæmt 

kenningunni eiga athafnir manna sér jafnan stað í margvíslegu samhengi. Athafnir manna 

eru háðar samskiptum, tiltækum verkfærum og viðhorfum
5
. Samkvæmt Vygotsky er málið 

mikilvægasta verkfæri mannsins. Barn sem hefur ekki tileinkað sér tungumál hópsins tjáir 

sig á margvíslegan hátt sem við leggjum okkur ekki alltaf nægilega fram við að skilja. 

 

Líkanið höfum við í hópnum notað með þeim hætti að við höfum leitast við að skilja 

hvernig efnislega umhverfið er tengt samspili við deildarsamfélagið, reglur og 

verkaskiptingu. Efsti hluti líkansins getur samræmst hugmyndaskissu, sem gerð var í 

undirbúningsferli verkefnisins sbr. mynd á forsíðu. Við höfum að mestu notað efsta hlutann 

þ.e. að deildarstjórarnir hafa notað efnislegt umhverfi til að hafa áhrif á starfið með 

börnunum og leitist við að skilja hvernig það gerist. Við höfum einnig rætt hvernig reglur 

um leikefni getur heft eða stutt við notkun barnnna á því þannig að þau geti notið þess á 

eigin forsendum. Við höfum rætt hvernig skipulag m.a. um tíma og fasta liði í 

dagskipulaginu getur heft börnin.  

 

 

Mynd 1  Athafnakerfi leikskóladeildar sett inn í greiningalíkan athafnakenningarinnar. 

 

                                                 
5
 M. Allyson Macdonald. ĂEngin er  r·s §n Īyrnañ: Hlutverk, reglur og verkfÞri ² Īr·un ranns·kna. Tímarit 

um menntarannsóknir, 1. árg. 2004, 9ï17.  

   Þuríður Jóhannsdóttir. Athafnakenningin. Vefslóð: http://ust.khi.is/tjona/athafnakenningin.htm  

Sótt á vef 12.12.06 

 

Afrakstur 

 

Efnislegt umhverfi 

Deildarstjóri Börnin: þroski, þekking,  

líðan og möguleikar þeirra 

Reglur Samfélag deildarinnar Verkaskipting 

2 Niðurstöður 
Þegar við lásum námskrár skólanna fannst okkur að þar kæmi lítið fram um þátt 

umhverfisins í skólunum. Það er helst í námskrá Bakka sem lýst er hvernig nýta skal 

umhverfið og það tekur meira til útiumhverfisins. Við staðfestum í umræðum að margt er 

óskráð og kemur kannski fremur fram í starfsmannahandbókum skólanna en við skoðuðum 

þær ekki í verkefninu.  

2.1 Aðalnámskrá leikskóla 

Í aðalnámskrá kemur talsvert fram um það hvernig umhverfi leikskóla ætti að vera en það 

er þó ekki ýtarlegt. Í námskránni er talað um að umhverfið sé þriðji uppalandinn og geta 

stutt við eða hamlað í leik barnanna. Töflurnar sem hér fylgja voru gerðar í 

undirbúningsferli verkefnisins og notaðar í umræðum. Talan í sviga sýnir blaðsíðutal í 

aðalnámskránni. 

 

Virkni/nám  Agi/virðing/vellíðan Hollusta/vellíðan Samskipti/sjálf 

búa skal barni 

lærdómsríkt og 

örvandi umhverfi (9) 

 

búa skal barni 

aðstæður og efnivið 

sem örvar frjálsa og 

skapandi tjáningu (10) 

 

skapandi barn er næmt 

á umhverfið og 

umhverfið frjóvgar 

hug þess (12) 

 

skipulag og búnaður 

leikskóla á að örva 

leik barna, frumkvæði 

þeirra og virkni (12) 

 

hætt er við að snautt 

og tilbreytingarlítið 

umhverfi sé hvorki 

vekjandi né 

þroskavænlegt (13) 

 

efniviður á að örva 

hópleiki (14) 

búa skal barninu umhverfi 

með öryggi, hlýju og festu 

(9) 

 

stuðla skal að því að barn 

temji sér góða umgengni 

(10) 

 

Lífsleikni byggir m.a. á að 

bera virðingu fyrir 

umhverfi sínu (15) 

 

börnin eiga að læra að bera 

virðingu fyrir umhverfinu 

(17) 

 

 

búa skal börnunum 

hollt 

uppeldisumhverfi 

(7) 

 

lýsing og 

hljómburður hefur 

mikil áhrif á leik og 

líðan barna (13) 

 

hætt er við að snautt 

og tilbreytingarlítið 

umhverfi sé hvorki 

vekjandi né 

þroskavænlegt (13) 

 

 

 

 

 

búa skal barninu 

umhverfi með öryggi, 

hlýju og festu (9) 

 

hlýlegt umhverfi 

stuðlar að ró í 

samskiptum en 

ofhlaðnar stofur skapa 

óróa (13) 

 

skipulag og umhverfi 

leikskóla hefur áhrif á 

leik barna og getur 

stutt við leikinn en 

einnig verkað 

hamlandi (13) 

 

veita skal börnum 

tækifæri til að leika í 

ró og næði (14) 

 

börnin þurfa að öðlast 

öryggi og halda 

sjálfsvirðingu sinni í 

leikskólaumhverfinu 

(15) 

 

Lífsleikni byggir m.a. 

á að bera virðingu fyrir 

umhverfi sínu (15) 
Tafla 4   Umhverfið í leikskólanum er talið hafa áhrif á námið sem verður. 

H
re

y
fi
n
g

 

 

Í útiveru komast börn í snertingu við náttúruna og skynja nánasta umhverfi sitt og læra 

að meta það. Utan dyra geta börn leyft sér ærlsaleiki, hróp og köll. Þar geta þau 

hlaupið, hoppað, stokkið og klifrað. Leikvellir leikskóla eiga að vera vel fallnir til alls 

konar hreyfileikja, bæði sjálfsprottinna og skipulagðra (19) 

 

M
á

lr
æ

k
t 

Bækur þurfa að vera hluti af daglegu umhverfi barna til að þau læri að njóta þeirra (20) 

 

Í leikskóla ber að skapa umhverfi sem hvetur barn til þess að kanna leyndardóma 

ritaðs máls og vekur löngun þess til að læra að lesa og skrifa (21) 

 

M
y
n

d
s
k
ö

p
u
n
 

Frjáls og skapandi myndgerð barna, eins og t.d. teikningar, mótast af þroskastigi 

þeirra,   reynslu og uppvaxtarskilyrðum (22) 

 

Leikskóla ber að sjá barni fyrir fjölbreyttum efnivið til myndsköpunar (23) 

 

Leikskólakennari þarf að vera vakandi fyrir tækifærum í umhverfinu sem geta orðið 

kveikja að myndverkum barna (23) 

 

T
ó

n
li
s
t 

Helstu þættir í tónlistariðkun barna í leikskóla eiga að vera [] leikur með hljóðgjafa 

(24) 

 

Barn skynjar smám saman og greinir margvísleg hljóð í umhverfi sínu og breytileika 

þeirra (25) 

 

Barn kannar hljóðheim sinn, hlustar á umhverfið og náttúruna. Í leikskóla er 

nauðsynlegt að leggja áherslu á virka hlustun barna. Vekja þarf athygli þeirra á ýmsum 

hljóðum í náttúrunni [ ] og í umhverfinu t.d. fótataki og fullorðinna (25) 

 

N
á

tt
ú

g

m
h

v
e

i 

Í leikskóla ber að fræða börn um náttúruna, umhverfið og verndun þess (26) 

 

Börn eru næm og taka vel eftir hinu smáa í umhverfinu, þann áhuga ber að nýta (26) 

 

Helga má náttúru og vísindum svæði í leikstofu og koma þar fyrir náttúrugripum [ ] 

(27) 

 

Einnig er ákjósanlegt að skapa barni tækifæri og aðstöðu í leikskóla til tilrauna og 

athugana[]. Í leikskóla eiga því að vera ýmnis tæki í þessu skyni (27) 

 

M
e

n
n
in

g
 o

g
 s

a
m

fé
la

g 

Leikskólar eru í mismunandi umhverfi í atvinnulegu, félagslegu og menningarlegu 

tilliti [ ] og ber að nýta það (27) 

 

Börn fá snemma áhuga á umhverfi sínu og því sem þar fer fram. Áhuga þeirra og 

eftirtekt ber að efla og víkka áhugasvið þeirra [ ] (27-28) 

 

Vel þarf að nýta umhverfi leikskóla til gönguferða, leikja og náttúruskoðunar og hvers 

konar rannsókna (28) 

 

Tölvur skulu vera í leikskólum t.d. í leikstofu þar sem hljóðlátir leikir fara fram, í 

námunda við bóka- og leshornið. Þar gefast tækifæri til samræðna og samleiks [ ] (28) 

 
Tafla 5   Áherslur sem koma fram um umhverfið, undir lýsingu á námssviðunum í   

  Aðalnámskrá leikskóla (1999).  

2.2 Breytingar 

Í þessum kafla kynnum við nokkrar breytingar sem deildarstjórarnir prófuðu ásamt 

umræðum sem við áttum. 

2.2.1 Innsetningar 

Við ræddum hugtakið innsetning. Hugtakið er notað í myndlist og á við um að rými sé 

breytt á einhvern hátt og athygli þeirra sem koma að er fönguð. Stundum er innsetning 

gagnvirk þannig að þeir sem koma að halda áfram og breyta því sem gert hefur verið, raða 

upp á nýtt eða bæta einhverju við.  

 

Skilgreining okkar á innsetningu í leikskóla er að settir séu inn hlutir sem börnum og 

starfsfólki er ætlað að vinna með og læra með saman. Tilgangurinn þarf ekki að vera 

augljósari en svo að ætlunin er að vekja undrun. Ef tilgangurinn er alveg ákveðinn er frekar 

um að ræða að upplýsingum sé komið í sjónrænt form. Skilin á milli þessa geta þó verið 

óljós.  

 

Við teljum að með innsetningum í leikskóla sé hægt að stuðla að uppgötvunarnámi bæði 

barnanna og einnig kennaranna um það hvernig börnin læra út frá því hvernig þau bregðast 

við. 

 
 

Við prófuðum að setja litafilmur í glugga og skoðuðum hvaða áhrif það hafði á börnin. Við 

ræddum einnig hvað þau gætu hugsanlega verið að læra og hvað við gætum lært af 

viðbrögðum þeirra.  

Litafilmurnar vekja umræður um litina. Segja má að umræðurnar séu bæði yrtar og óyrtar, 

þær voru um litina og ljósið sem breytist við að fara í gegnum litaða filmu. Einn drengur 

sagði ĂĪetta eru tºfrarñ þegar hann skoðaði litina sem köstuðust á gólfið undir glugganum 

þegar sólin skein í gegnum litafilmurnar. Við ræddum um að undrun væri mikilvægur liður 

í uppgötvunarnámi. 

 

Samskipti barnanna eru ekki öll yrt heldur prófa þau og skoða og taka hvert eftir öðru. 

Myndirnar sýna leik barna í kringum litafilmur sem settar voru á glugga baðherbergisins á 

yngstu deildinni á Foldaborg. Stundum er erfitt að bíða þegar margir deila sömu snyrtingu 

en innsetning getur hjálpað fólkinu að vera í góðum samskiptum og læra saman á meðan 

beðið er. Hlutverk baðherbergisins breytist við þetta.Við ræddum um það hvort við gætum 

sett upp litafilmur í marga glugga og fylgst þannig með gangi sólarinnar. 

Á sama hátt og ljósið skín í gegnum litafilmur skín það í gegnum litað vatn í flöskum og 

fangar athygli barnanna og verkur samræður. Börnin geta í þessu tilfelli ekki breytt 

röðuninni af því að flöskurnar eru ekki í snertilegu aðgengi þeirra. 

 

Aðrar innsetningar sem við unnum með var að setja pappír á hurðir.  

Þegar hvít litavika var á Klettaborg var settur hvítur pappír á hurðina inn á elstu deildina. 

Það kom Ástu deildarstjóra á óvart að börnin teiknuðu ekki á hurðina þó að litir væru hafðir 

nálægir. Við ræddum hvort það gæti verið að hugmyndaflug barnanna væri heft ĂhurĦ er 

kannski bara hurð fyrir þeim af því að við stjórnum þannigñ sagði Ásta. Pappírinn á 

hurĦinni vakti Ī· athygli barnanna, Īau m§tuĦu sig viĦ hurĦina og ĪaĦ heryĦist sagt Ăhv²tt 

eins og bolurinn minnñ. ViĦ veltum fyrir okkur hvernig hefĦi m§tt halda áfram með 

pappírinn á hurðinni það var ákeðið að hafa ekki pappír á þessari hurð nema meðan 

litavikan stóð. Kannski má næst notfæra sér það að þau máta sig við hurðina og byrja að 

tala um stærð og merkja hæð þeirra inn á pappírinn eða teikna eitthvað sjálfur og fara 

þannig lengra með innsetninguna.  

 

Við unnum einnig með stafróf og tengingu við tölustafi. 

Stafróf var hengt á vegg á eldri deildinni á Funaborg. Franskur rennilás var látinn ganga 

niður af hverjum staf og myndir sem átt geta við voru settar í kassa nálægt stafainn-

setningunni. 

Börnin röðuðu myndunum á rennilásinn. Þau voru ekki leiðrétt en Agnes og hitt 

starfsfólkið á deildinni reyndi frekar að skilja af hverju börnin gerðu þær tengingar sem 

urðu. Þegar mynd af pizzusneið var sett undir bókstafinn V taldi Agnes að það væri vegna 

þess að börnin tengja við formið; pizzusneiðin er í laginu eins og V.  

 

Eitt barniĦ sagĦi aĦ ĪaĦ vatnaĦi h§hyrning Īv² aĦ Ăháhyrningur byrjar § h§ñ. Á veggnum 

var mynd af bókstafnum H og þá hlaut háhyrninginn að vanta. Við fengum tækifæri til að 

skilja betur að það skiptir máli út frá hvaða forsendu er hugsað. Starfsmaður og barnið 

fundu mynd af háhyrningi á netinu og myndin var prentuð út og sett upp. 

 

Í gluggann á Klettaborg voru hengd bönd sem ákveðinn fjöldi af perlum var þræddur á og 

fjöldi perlanna skráður. Börnin töldu perlurnar og tengdu við stafinn.  

Til hliðar við gluggann á eldri deildinni á Klettaborg hanga myndir af reglum sem gilda á deildinni. 

Börnin hafa skráð reglurnar myndrænt og starfsfólkið með texta. 

 

 

Agnes hafði prófað að setja málningu í plastvasa á glugga. Ragnheiður gerði það líka og 

skrifar: ĂÉg setti hvíta málningu í plastvasa og límdi á gluggana á Kríukletti. Síðan klæddi 

ég einn gluggann með hvítum pappír þannig að ekkert sást út. Þetta gerði ég í lok dags, 

þannig að þegar börnin komu í leikskólann daginn eftir þá blasti þetta við þeim. Þau voru 

lengi að átti sig á hvað hægt væri að gera með málninguna í plastvösunum. Þar var ekki 

fyrr en börn frá eldri deildum komu í heimsókn að þau tóku eftir þeim og prófuðu sjálf að 

gera munstur í málninguna og sjá hvernig ljósið skín í gegn þegar málningin verður þunn 

þar sem teiknað hefur verið í með puttanum.ñ  

 

Með gluggann þar sem hvítu blöðin voru í þá létu þau hann vera en spáðu í hvernig hægt 

væri að horfa út um gluggann. Síðan lét ég liti hjá glugganum og þá eftir nokkurn tíma fór 

einn að lita á pappírinn. Þetta varð mjög spennandi verkefni. 

 2.2.2 Sjónrænar upplýsingar 

 

 

Á elstu deildinni í Klettaborg hangir afmælisormurinn. Ormurinn hefur 13 hluta; fremst er 

hausinn og svo fylgja 12 hlutar sem hver á að tákna einn mánuð. Myndir af börnunum eru 

hengdar inn á afmælismánuðinn þeirra. Ormurinn hékk hátt þannig að hann var í sjónrænu 

aðgengi barnanna en ekki snertiaðgengi. Þegar ormurinn var færður niður skoðuðu börnin 

hann meira og töluðu um hverjir ættu afmæli hvenær, hversu margir ættu afmæli í 

mánuðunum og fleira. Ormurinn er marglitur og m§nuĦurnir eru merktir meĦ texta. ĂT·lv 

eru synir t²mansñ en ĪaĦ Īarf aĦ telja og skilja aðeins betur hvað tölurnar standa fyrir. 

 

Ormurinn er úr filti. Við horfðum á börn sem struku með fingrunum eftir efninu til að finna 

áferð þess. Í hópnum ræddum við talsvert um áferð og hvernig við getum stuðlað að 

uppgötvunarnámi með því að hafa fjölbreytta áferð á hlutum leikskólans. Tré og plast er 

talsvert í leikskólum en hlutir úr málmi ekki nema helst í könnunarleik yngstu barnanna og 

hjólin eru úr málmi. 

 

Ásta skrifar: 

Á deildinni er afmælisormur sem hékk uppi á vegg í innri stofunni. Ormurinn var lítið 

notaður enginn tók eftir honum. Einn daginn færði ég hann niður í hæð barnanna fyrir 

framan deildina og setti mynd af þeim í staðinn fyrir nöfnin. Þetta hefur vakið mikla athygli 

og börn og foreldrar skoða hann miklu meira eftir breytinguna. 

 

 

 

Við ræddum um að gera aldur barnanna sýnilegan og það skilaði sér í svona skráningum. 

Börnin töldu hversu margir eru þriggja og hversu margir eru tveggja. Við teljum að þetta 

séu mikilvægar upplýsingar fyrir þau að fá að vinna með. Þau fá tækifæri til að æfa sig að 

telja og skilja um fjöldan og tilfinning þeirra fyrir hópnum sínum og deildarsamfélaginu 

verður að öllum sterkari. Kennari af öðrum leikskóla sem kom í heimsókn, sagði við 

Guðrúnu Hrönn deildarstjóra Ă®g s® bara hér hvernig deildinñ. 

 

 

Við ræddum um skráningar í leikskólastarfinu og hvernig það hefði áhrif á ferli 

upplýsinganna hvar skráningarnar eru hengdar upp. Ef þær eru hengdar hátt þurfa foreldrar 

og starfsfólk að vekja áhuga barnanna og jafnvel lyfta þeim upp til að þau sjái. Ef myndir 

eru hengdar í hæð barnanna geta þau sjálf rætt myndefnið og vakið áhuga foreldra og 

starfsfólks á því. Halldóra færði skráningarnar á sinni dield niður og taldi það hafa áhrif á 

samskipti barnanna að geta skoðað myndirnar saman og sá að þau sýndu hvert öðru. Það 

kom fram í umræðum að það gæfi góða raun að plasta myndir og setja upp með frönskum 

rennilás því þannig gætu börnin tekið myndirnar niður og borið þær um og skoðað. 

 

Halldóra skrifar: 

Ég velti fyrir mér hvort að fjöldi skráninga á veggjum hafi áhrif á eftirtekt barnanna. Ég 

prófaði að setja upp myndir og skráningar þannig að þær skæru sig úr í umhverfinu og 

væru í hæð barnanna. Við höfum sett upp mikið af skráningum í mínum skóla og ég velti 

fyrir mér hvort það geti verið of mikið. Ég tel núna þegar ég er búin að skoða þetta að 

skráningarnar þurfi að vera í hæð barnanna og ekki of margar og gæta þarf þess að öll 

börnin komi fyrir í þeim.   

2.2.3 Merkingar 

Við ræddum talsvert um merkingar á því sem er ætlað börnunum sem einstaklingum. 

Stundum er merkt með mynd af barninu. Stundum er merkt með mynd og nafni. Stundum 

er merkt með mynd, nafni og tákni þegar tákn með tali er notað. Það má velta því fyrir sér 

hvort að merking geti ekki orðið of flókin ef börnin eru illa læs
6
. Við ræddum málið og 

niðurstaða okkar var að það þyrfti að skoða hvern hóp fyrir sig og einstaklinga í honum. Í 

Funaborg eru skúffurnar merktar með mynd í botninum á skúffunum sem verður til þess að 

börnin þurfa að kíkja ofan í skúffurnar og vera forvitin.  

 

Við ræddum að með því að hafa nöfn barnanna framan á skúffunum sjá þau öll nöfnin 

textuð. Í Klettaborg eru skúffurnar einnig merktar með tákni barnanna.  

 

 

Sem dæmi um nokkuð flókna merkingu er þegar bæði eru notuð nöfn barnanna og líka 

stafrófið án þess að það sé tengt við stafina í nöfnunum eins og myndin hér fyrir ofan sýnir. 

Elstu börnunum á Klettaborg gekk samt vel að finna sinn stað og passa upp á hann í 

samverustund. Börnin setja gjarnan hendurnar sitt hvoru megin við merkinguna á veggnum 

og snúa sér svo við og setjast. Þau mæla fyrir á veggnum og setjast þar undir á gólfið. 

 

Hólfin barnanna eru stundum merkt með upplýsingum um barnið, fæðingardegi þess, 

nöfnum foreldra og heimili. ĂM®r finnst Īetta hj§lpa m®r aĦ gera stundina ² ² fataklefanum 

góða. Við getum spjallað um barnið sjálft. Ef að markmiðið er að börnin læri hvar þau 

eiga heima og hvað mamma og pabbi heita þarf að tala um það. Ég get ekki munað þetta 

allt en þetta eru mikilvÞgar upplĨsingarñ sagði Ragnheiður deildarstjóri.  

                                                 
6
 Leikskólabörn eru oftast ekki fljúgandi læs á texta en þau eru læs á myndir, tákn og oft á einstök orð. 

Í hópnum hennar Lilju Bjarkar voru vandræði með að sitja kyrr í samverustund. Sum börn 

fengu oftar áminningu en önnur. Lilja Bjºrk merkti staĦ barnanna ËĪeirra pl§ssô sem gaf 

góðan árangur. Börnin virtust vilja passa plássið sitt og merkingin hjálpaði bæði við 

sjálfstjórnun og ytri stjórnun því kennararnir gátu sagt að allir ættu að sitja við sína mynd. 

Söng- og samverustundir gengu betur, færri árekstrar urðu. 

2.2.4 Aðgengi 

Við ræddum um aðgengi. Við ræddum um sjónrænt aðgengi þegar börnin sjá en geta ekki 

snert. Með aðgengi verða börnin fyrir áreiti sem stundum er jákvætt og stundum ekki. Við 

ræddum um snertiaðgengi og einnig um hljóðrænt aðgengi. Sumt starfsfólk er duglegt að 

setja á lága tónlist og hjálpa þannig til við að ákvarða stemmingu. Þegar komið er inn í 

leikskóla taka hljóð hússins á móti manni. Góð hljóð eru raddir og lágvær tónlist. Við 

ræddum um að þetta væri mikilvægur þáttur að vinna með en komumst ekki lengra. Lykt 

hússins tekur einnig á móti manni. Það má skoða hvort hún er góð eða vond, meðvituð eða 

ómeðvituð. Við ræddum um lykt en unnum ekki meira með það. 

 

Við skoðuðum mest aðgengi barnanna að efnivið. Halldóra deildarstjóri á Bakka vildi auka 

aðgengi barnanna að pappír, litum og skærum. Hún komst að því að sú vinna var fólgin í 

því að vinna með viðhorf bæði starfsfólksins og barnanna. Starfsfólkið þarf að samþykkja 

aukið aðgengi og læra að stjórna ekki með því að lyfta hlutum frá börnunum og börnin 

þurfa að læra að þegar t.d. er kominn matartími þá hentar illa að fara að klippa á borðinu. Í 

umræðum okkar kom fram að aðgengi barnanna byggist mjög mikið á viðhorfum 

starfsfólksins til barnanna. Hvort okkur sem vinnum með börnum finnst að börnin eigi að 

njóta sjálfræðis og geta haft aðgengi án þess að biðja fullorðinn um. Þó barn fái oftast 

jákvætt svar breytir það að þurfa að spurja aðgenginu. E.t.v. eru stundum einhverjir kostir 

við að þurfa að spurja og setja orð á óskir sínar. 

Við töluðum um að svona litakassi með mörgum pennum af sama lit sé líklegur til að vekja 

samvinnu barnanna og veita þeim tækifæri til að kenna hvert öðru. Við ræddum um 

mikilvægi flokkunar og að við kennararnir þurfum að setja efnið ófallegaô upp fyrir börnin. 

Þegar tekið er saman hjálpa þau til en við þurfum að bera ábygð á að efnið sé þeim 

aðgengilegt og fallega sett fram næst þegar þau koma að.  

Við ræddum um að hver hlutur eigi sinn stað og að æskilegt sé að merkja fyrir í hillum með 

myndum og texta hvar hlutirnir eiga að vera. Það getur stutt við aðgengi og læsi. 

 

 

Agnes og Guðrún Hrönn á Funaborg eru vanar því að hlutirnir eigi sinn stað en mega flæða 

um deildina að vild barna og starfsfólks en síðan er ætlast til að gengið sé frá í lok dagsins. 

 

Í Klettaborg er áhersla á málrækt og þar eru bækur aðgengilegar börnunum þannig að þau 

geta sest og skoðað bók eða látið lesa fyrir sig. Börnin mega koma með bækur að heiman 

til láta lesa fyrir sig í skólanum. Meðan á verkefninu stóð var keypt bókahilla á elstu 

deildina. Öðru megin í hillunni eru bækur hússins en hinu megin eru bækur barnanna. 

Börnin eru ánægð með þessa lausn og það eykur vægi bókaflutninganna að setja sína bók í 

aðgengi fyrir hitt fólkið í skólanum en ekki ofan í sína eigin skúffu.  

 

Við ræddum að við stjórnuðum aðgengi barnanna óbeint með tímastjórnun. Guðrún Hrönn 

í Funaborg talar um að hún noti blinda augað þegar börnin eru að gera eitthvað sem þau 

ættu kannski samkvæmt tímaplani eða skipulagi ekki að gera en ef að vel gengur brýtur hún 

ekki upp. Ásta í Klettaborg talar líka um blinda augað og heyrnarlausa eyrað. Ragnheiður í 

Klettaborginni sem nú er aðstoðarleikskólastjóri í Laufskálum segir að mikilvægt sé að 

Ăhafa efniviĦinn ² hÞĦ barnanna, vera meĦ opinn huga fyrir ºllu sem viĦkemur 

leikskólastarfi, þora að prófa og horfa á starfið frá sjónarhóli barnsinsñ. 

 

Ragnheiður skrifar: 

ĂÞar sem ég var deildarstjóri um tíma er tölva fyrir börnin eins og á hinum deildunum. Eftir 

nokkurn tíma þar sá ég að strákarnir voru eiginlega alltaf í tölvunni. Ég fór að hugsa hvað 

við gætum gert til að virkja stelpurnar meira til að vera í henni. Þær voru ekki áhugasamar 

um að fara í tölvuna en þegar ég talaði við foreldra þeirra þá var þetta meðal annars eitt að 

því sem þær kvörtuðu yfir heima að þær fengu aldrei að fara í tölvuna. Þá ákvað ég í 

samstarfi við mitt fólk á deildinni að hafa stelputíma og strákatíma og búa til myndir af 

strák og stelpu til að merkja. Við prófuðum fyrst að hafa stelputíma í viku og strákatíma í 

viku. Það gekk ekki, strákarnir voru alltaf meira í tölvunni og stelpurnar drógu sig í hlé. Þá 

prófuðum við að skipta daglega og það gengur betur. Stelpurnar passa upp á sinn tíma og 

strákarnir einnig. Þetta er búið að ganga svona í nokkuð langan tíma og þau virða sinn tíma. 

Strákarnir eru passasamir á tímann bæði sinn og stelpnanna.ñ 

2.2.5 Opnar hurðir 

Í Funaborg eru margir veggir úr gleri sem styður við gegnsæi. Í Klettaborg er lögð áhersla á 

að hafa hurðir opnar til að sjá og heyra það sem fram fer. Halldóra á Bakka talaði um að sér 

fyndist mikilvægt að börnin komi að opinni hurð á morgnanna til að sjá hverju þau eiga 

von á, hvaða starfsfólk er komið og hvað er verið að gera á deildinni. Á hurðinni á deildinni 

er gluggi fyrir fullorðna en ekki fyrir börn. Halldóra reyndi að hafa hurðina opna en það 

gekk mismunandi vel bæði vildu ákveðin börn fara burt og týnast í skólanum og ssumt 

starfsfólk lokaði hurðinni. 

Ásta í Klettaborg setti rautt límband í gættina til að minna á að það á ekki að fara út af 

deildinni án þess að láta vita. Ásta telur að það gangi vel að hafa hurðina opna og að 

einhverft barn á deildinni hafi líka lært að virða reglur viðvíkjandi hurðina en hafi þurft 

skýrari merkingar. Rauða hendin minnir á að fara ekki burt nema láta vita. Þegar við vorum 

að ræða þetta var komin vorönn og börnin orðin hagvön. Þau fóru fram ef þau þurftu þess 

en hurfu ekki. 

 

Ragnheiður skrifar: 

ĂÞegar ég byrjaði á Kríukletti voru spjöld sem voru sett í dyr deildarinnar svo börnin gætu 

ekki farið út af deildinni eða á milli stofanna, fremri og innri stofu. Ég ákvað að hætta með 

Īessi spjºld og nota mig sj§lfa sem óspjaldô eĦa afmºrkun ² gÞttinni. ĩannig aĦ ®g sat t.d. § 

milli heimastofu og innri stofu og gat því sinnt börnunum betur og sjálf en þegar ég hafði 

spjaldið í dyrunum. Starfsfólkið var ekki tilbúið að gera þetta og ég var mjög iðin að taka 

spjaldið ef það var komið í dyraopið og biðja fólkið mitt að vera þar í staðinnñ. 

 

Ragnheiður segir líka að börnin fari fram á gang og skoða sig um eða fara í hólfið sitt en að 

þau fari ekki langt. Þannig háttar til á deildinni að hún er talsvert langt frá öðrum deildum í 

skólanum og langur gangur er aĦ deildinni sem kannski dregur ¼r ófl·ttatilraunumô. 

 

Hurðir eru lokaðar en ekki kræktar. Við töluðum frekar um að hurðir ættu að vera opnar en 

ekki svo mikið um hvernig maður notar lokaðar hurðir. Kannski ættu börnin að geta lokað 

að sér en í umræðum okkar kom fram að óblinda augaĦô sem Ī· sér komi í veg fyrir að 

miður fari af því að við getum gripið inn í ef illa gengur í samskiptum barnanna. 

2.2.6 Afmarkanir 

Í bókunum sem við lásum er talað um afmarkanir og talsvert rætt um hvernir merkingar 

geta stutt við leik barna og samskipti þeirra eða hamlað þeim. Afmarkanir geta verið mottur 

sem ákvarða hvar tiltekið leikefni á að vera. Þeir sem eiga erfitt með að einbeita sér þurfa 

kannski hærri afmörkun þannig að þeir sjái ekki það sem er að gerast í næsta leik. Við 

ræddum einnig um hvernig leikefni getur flætt á milli. Lágar afmarkanir t.d. borð eða lágar 

hillur geta stutt við samskipti en hamlað öngþveiti af því að börnin geta gert saman en 

jafnframt passað upp á sitt, sitt hvoru megin við afmörkunina. 

 

Við ræddum um að þegar maður ætlast til að ákveðið leikefni sé á ákveðnum stað þurfi að 

merkja það vel fyrir þau börn sem eiga erfitt með einbeitingu. Við þurfum að vera trú því 

sem við ætlumst fyrir og heiðarleg við börnin. Það er neikvætt að sömu börn séu alltaf að fá 

munnleg tilmæli og leiðréttingar á aðgerðum sínum. 

 

Myndin sýnir kubbakassa á mottu sem ætluð er fyrir kubbaleikinn. Bak við er tjald sem 

afmarkar leikinn frá öðrum leik sem er við hliðina. Við ræddum um hvort að við þyrftum 

ekki að vera opin fyrir ýtarefni í allan leik barnanna. Í Klettaborg var unnið með að auka 

aðgengi barnanna að margvíslegu efni til myndsköpunar. Sérstakur vagn fyrir myndlistar-

efni var keyptur og útbúinn og í valinu er borð með efnivið sett fram sem eitt tilboð. 

Ásta skrifar:  

Í byrjun verkefnis ákvað ég að hafa meiri skapandi efnivið í aðgengi fyrir börnin. Þau gátu 

náð í blöð, liti og skæri sjálf en síðan báðu þau um ef þau vildu eitthvað annað. Ég ákvað 

að setja meira skapandi efnivið í hillurnar, s.s. lím, málningu og ýmsan verðlausan efnivið.  

Það hefur gengið vel og ég vil halda því áfram þannig að þau geti náð sér sjálf í efnivið sem 

þau vilja án þess að spyrja um allt. Í vetur keyptum við líka vagn sem nýtist undir efnivið 

fyrir skapandi vinnu.  

 

 

 

Í Funaborg var unnið með að nota endurvinnanlegt efni. Það var ekki sérstaklega í 

tengslum við þetta verkefni en allt sem var verið að gera í skólunum í efnislegu umhverfi 

barnanna hafði áhrif á umræður okkar og afrakstur verkefnisins. Deildarstjórarnir tala um 

að þær hafi lært mikið af að hitta jafningja og skiptast á hugmyndum. Afmarkanir um 

leikefni eru gjarnan mottur, hillur og borð. Við vorum sammála um að afmarkanir í 

umhverfinu styðja stundum við og hamla stundum möguleikum barnanna til að þroskast í 

samskiptum hvert við annað og þróa leik sinn. 

2.2.7 Plássleysi og fjölnota rými 

Hópurinn er sammála því að fjöldi barna á deildum sé hamlandi og krefjist skipulags sem 

getur komið í veg fyrir möguleika á frelsi og flæði. Þó að hægt sé að vinna vel við flestar 

aðstæður teljum við að skipulag sem þarf að vera þegar margir deila sama rými hamli góðu 

starfi með börnum. Við teljum að börn eigi að geta farið á milli og að það sé neikvætt að 

þurfa stöðugt að sussa á eðlilegan hávaða sem fylgir samtölum fólks og athöfnum. Okkur 

finnst líka neikvætt að stöðugt þurfi að taka saman á milli leikja sem talin er helsta athöfn 

barna og jafnframt leið til þroska sbr. Aðalnámskrá leikskóla.  




















